Yu Tdara ni Pablo su ira
Manguruk nga taga Epeso

Yu Meyannung su Tira

Ajjan yi ili na Epeso ta aggik na bebay sit purubinsia na Asia Minor. A sit
ngaw pattira ni Pablo, yu ili na Epeso yu mekappa nga karakaldn na ili su
pammaguray4n nayii Sisar nga naggian ta Roma. A neparamak ngaw y ili na
Epeso megapu sit aru nga tatolay nga mariku nga naggian ta ili, 4 aru gapay yu
makkakeruma nga ipagaydya da, nepatalugdring ta ajjan yu sinattolay nga babay
nga pakimorayad da nga mangngégan ta Artemi.

Naggian si Pablo ta Epeso ta tallu nga ragun, nga mangilayalaya d&nna
mangituddu st napid nga ddmak nga meyannung k& Apu Kesu Kiristu
(Kingngua 19:1-41). A aru yi ira tatolay nga nangikatala ki Apu megapu sii
pangilayalay4 ni Pablo. A pappasa na tallu ragun, ninaw si Pablo nga minay ta
tanakuan nga lugér. A ta pattiira na sawe tiira na, ajjan nga nebaluk si Pablo si1
ili na Roma.

A sawe tir4, ipakdnndmmu ni Pablo yi1 aru nga meyannung ki Apu Kesu
Kiristu, nga mangiyigti nittam (1:3, 7-8, 20-21). A ibukalan ni Pablo yi1 kebalinn
nayt kepattatadde tam ki Apu Kesu Kiristu (2:3-6). A ipakanndmmu na gapay
yi ketddde nayti ira Kudio 4nna yii ira nga ari Kudio (2:14). A sittam ngamin
nga mangikatala ka Apu Kesu, yu meyarik ta bale ni Namaro, nga paggianan
nayit Mangilin nga Ikararud na (2:22). A ipanond na nittam yi1 kepattatddde tam
ka Apu Kesu, megapu si1 kesipa tam sit tattddday nga Mangilin nga Ikararud. A
tattadday 14 si Namaro nga Yama tam, anna tattadday yu Yapu tam. Tattddday la
yu ikatala tam, dnna tattddday yu kebalindn nayu karigti tam, megapu st ketapil
ni Apu Kesu (4:3-6).

Y Mayéan nayu Tara

Yu Pamegapu nayu Tara (1:1-2)

Yu Alla ni Namaro su ira Mangikatala, megapu st Ketddde ra ka Apu Kesu
Kiristu (1:3-14)

Yu Ipakimalla ni Pablo (1:15-23)

Mepattolay ittam ka Apu Kesu Kiristu (2:1-22)

Si Pablo yut Mangilayalaya nga Minay st ira ari Kudio (3:1-13)

Yi1 Ipakimalla ni Pablo nga Meyannung st Angngiddit ni Apu Kesu Kiristu
nittam (3:14-21)

495 Epeso 1

Yi1 Ketaddde tam ka Apu Kesu 4nna yit Bagu nga Attole tam (4:1-6:9)
Yu Pakigerrd ni Satanas nittam (6:10-13)

Yit Meyarik ta Barawési na Mengal 4nna ytt Armas na (6:14-20)

Yu Kabalin nayt Tiara (6:21-24)

1Sikén si Pablo, nga sinulla ni Namaro ta umay mangilayalaya

ka Apu Kesu Kiristu. A makapatttraka laguk nikayu nga tatole ni
Namaro nga taga Epeso, sikayu nga napasigagga yu angngikatala na ka
Apu Kesu. 2A paré bi ta ikakkalla da kayu di Namard nga Yama tam ka
Apu Kesu Kiristu nga Yapu tam, tape mepagimamma kayu, &nna napié yu
aggigian naw dnna gawagawdayan naw.

Yu Alla ni Namaro st ira Mangikatala, megapu
st Ketadde ra ka Apu Kesu Kiristu

3Meparayaw si Namaro, nga Yama ni Apu Kesu Kiristu nga Yapu
tam, ta pinattddde na ittam k& Apu Kesu Kiristu megapu su pakawayyéa
naytt Mangilin nga Ikararud. A yayl nga passipatan na ittam ni Namaro
sl ngdmin nga mannanayun nga kapidnan nga dngngabbak na anna
alluaran na nga maggapu ta langi. 4 Ta méssiki st lage na pamaro ni
Namaro ta dabbuno, pinili na ittam tapeé mepaggian ittam kuna, megapu
st ketddde tam ki Apu Kesu Kiristu. A pabbalinan na ittam ta tatole
na, nga pareku nga napia, nga awan ta pakaliwatat tam ta 4&nninganan
na, megapu sit 4ngngiddit na nittam. 5A st ngaw nga nabayék, ninond
ni Namard yll pamatagan4 na nittam. A yayii nga jinok na yii ana na ta
dabbuno, nga si Apu Kesu Kiristu, ta umay magikaru ta liwiliwa tam.
Yayu sinaldkkuruk ni Namaro, tapé pabbalinan na ittam ta 4na na,
megapu st kingngué ni Apu Kesu.

6 Dayawat tam si Namaro megapu su alla na nittam nga makapalla. Ta
inisipa na ittam st Ana na nga iddukan na. 7Aggina si Apu Kesu Kiristu,
4 pinalubbang na ittamin megapu si1 ketapil na megapu nittam. A yu
daga na yi1 inipappaga na megapu si1 liwiliwa tam. A yayi1 nga pakoman
ni Namaro ittam. Kukurugan nga makapalla yu pangikalla ni Namaro
nittam, nga nakalo nga awéan ta meyarik kuna.®

8 A gapu ta kunnian yi pangikalla ni Namaro nittam, nepalla yu
angngabbdk na nittam, ta napia yu sirik na, 4&nna aggina yu makdnnammu
ta ngamin. 9A yayl nga inipakdnndmmu na nittam yi inilimak na
ngaw, nga taldkkurugan na nga ipakué ka Apu Kesu Kiristu. 10A yawe
yu taldkkurugan na, ta sangaw nu duttélin yu pagaddekan na dggaw, a
pattatdddayan na ka Apu Kesu Kiristu yit ngdmin nga pinard na nga ajjan
ta langi &nna dabbuno, tape si Apu Kesu yit mammaguray ta ngamin.

a1:7 Kolosi 1:14

11A gapu ta palurotan ni Namaro yit ngdmin nga taldkkurugan
na, pinili na kami nga Kudio, ta pabbalinan na kami ta tatole na,
megapu s ketddde mi k& Apu Kesu, 12tape sikami nga Kudio yu
mapolu nga magiddandma ki Apu Kesu Kiristu. A yayti nga sikami yu
pangipasinganan ni Namaro su alla na nga makapalla, tape mepardyaw si
Namaro megapu nikami.

13 A sikayu nga ari Kudio, pinabbalin na kayu gapay ni Namaro ta
tatole na, megapu ka Apu Kesu Kiristu. Ta gapu ta pakaginna naw su
kuruk nga bilin na, nga napid nga ddmak nga meyannung su angngiyigu
na nittam, 4 kinuruk naw dnna inikatala naw gapay si Apu Kesu Kiristu.
A gapu ta pangikatala naw ki Apu Kesu, jinok ni Namaro ta umay
maggian gapay nikayu yu Mangilin nga Ikararué na, nga initabba na, nga
ammarka na st ira tatole na. 14A megapu sit Mangilin nga Ikararua nga
ajjan nittam, yayu pakdnndmmuét tam ta malawa tam paga sangaw yu
ngamin nga initabba ni Namaro nga iyawa na su ira tatole na, sangaw
nu paddulotan na ittam st gidn nga pinaran na megapu nittam. Dayawat
tam laguk si Namaro megapu su alla na nittam nga makapalla.

Yu Ipakimaélla ni Pablo

15 A sigidanga nga makimalla 4nna maddayaw ki Namard megapu
nikayu, gapu ta nardmak ku yu dngngikatala naw k& Apu Kesu Kiristu
anna yu dngngiddu naw st ira ngdmin nga kdbulun naw nga tatole ni
Namard. 16 A aringa maluri nga maddayaw ki Namard megapu nikayu.
A ta ngamin nga pakimalla ku, ipanond takayu kuna. 17Ta si Namard
yu mardyaw nga Yama tam, nga pakimorayan ni Apu Kesu Kiristu nga
Yapu tam. A ya ikoma ki Namard, ta passirigan na kayu megapu sit
Tkararué na, 4nna ipakdnndmmu na nikayu yti ngdmin nga meyannung
kuna 4nna yi1 ipakud na nikayu, tapé napi yi pakiydima naw kuna. 18 A
ipakimalla ku gapay ta pannawagan na yu nono naw, tape kAnndmmuan
naw yu pabbalinan nayu pagégal na nittam, nga iddanamaét tam, & tape
kdnnammuan naw gapay yu makapalla nga kapiandn nga pangisipatan
na sii ira tatole na. 19A yawe gapay ikom4, ta manndimmuén naw
lapay yu pakdwayya ni Namaro nga ajjan nga mangabbak nittam nga
mangikatala kuna, ta awan ta pagdddekan nayu pakdwayyéa na, nga
admmagaddatu na nga makapalla, 20nga mepasingan si pamaginnanole
na ka Apu Kesu Kiristu &nna yut pamagitubang na kuna ta jiwanan na.
A yii jiwanan ni Namaro yii 4ggitubangan nayii kotunin nga marayaw
ta langi. 21 A si Apu Kesu yi1 kotunan nga makéwayya nga awan ta
kagittd na. A aggina yli mammaguray st ira ngdmin nga makawayya
anna mamagaddatu, nga masingan anna ari masingan. A mammaguray
si Apu Kesu ta dabbuno anna langi kunangane ta addeé ta adde. 22Ta
pinatultt ni Namaro yu ngdmin nga ajjan, & sinulla na si Apu Kesu Kiristu

nga mammaguray ta ngdmin. Si Apu Kesu yu yapu tam, nga sinulla ni
Namard nga mammaguray nittam nga mangikatala kuna. 23A sittam nga
mangikatala kuna, kunnay ittam ta baggi na, gapu ta netadday ittam
kuna. A ipakdnndmmu na nittam yli nond na anna yi ipakua na nittam,
tapé mapalurd yil ure na megapu nittam. A aggina yli egga nga maggian
nga manaron ta ngadmin, tapé maggiin yl ngdmin megapu kuna.?

Mepattolay ittam ki Apu Kesu Kiristu

2 1A sit ngaw lage naw nanguruk ki Namaro, kunnay kayu ta natayin
nga nesinna kuna megapu ta liwiliwa naw anna yu pamotu naw
k& Namaro. 2 Ta narake garé yu kustombare naw ngaw, nga kunnay ta
aggangngua nayl ira tatolay nga ari nanguruk ki Namaro. A si Satanas
yu sinuttul naw ngaw. Aggina yu narake nga patul nga ari masingan, nga
mammaguray si ira naraké nga ari masingan. A aggina gapay ytt maddok
sil ira tatolay nga ari manguruk ka Namaro. 3A massiki sittam ngamin
gare, naggigittd ittam ngaw su ira ari manguruk ka Namaro, ta kingnguéa
tam ngaw yu karagatat tam nga nardke. A sinuttul tam yi1 nardkeé nga
gustu na baggi tam 4nna nond tam. A yayi1 nga naggigitta ittam st ira
ngamin nga tatolay ngaw nga magiddi-iddak ta pamagikaru ni Namaro.
4Ngam si Namaro, nepalla yi alla na. A méssiki nu mepangnga yit
pamagikaru ni Namaro nittam, ikélla na ittam anna iddukan na ittam,
megapu stt makapalld nga dngngiddii na nga awén ta 4ddé na. 5A
maéssiki nu kunnay ittam ta natayin, nga nesinnd kd Namaro megapu ta
liwiliwa tam, inisipa na ittam ka Apu Kesu Kiristu st pamaginnanole na,
tapé mepattolay ittam kuna. Ta iniyigli na ittamin megapu gala su alla
na nittam.© 6 A initddde na ittam ni Namard ki Apu Kesu Kiristu, tapé
paginnanolayan na ittam gapay anna ipotun na ittam nga mepagitubang
nga mepammaguray kd Apu Kesu ta 1angi. 7A yayt1 kingngua ni Namaro,
tapeé sittam yu pangipasingandn na ta pangikélla na, ta ngdmin nga aggaw
nga maporian ta addeé ta 4dde, megapu su kingngud ni Apu Kesu Kiristu.

8 A gapu ta pangikalla na nittam ni Namard, iniyigil na ittamin, megapu
st pangikatala tam ki Apu Kesu, nga rigalu ni Namaro nittam. 2A ya
ipangiyigli na nittam megapu gala st alla na, nga ari gemma megapu
st akka-akkuat tam, maraké mappeddarayaw ittam. 10A si Namaro yi
manguli sit nonod tam, megapu st pangikatala tam ka Apu Kesu Kiristu, tapé
palurotat tam yu napid nga sinaldkkuruk na ngaw nga ipakua na nittam.

Nakkdpia ittam nga Kudio 4nna yu ira ari Kudio

11A sikayu nga ari Kudio, nonopan naw yi1 ngaw aggian naw, ta aran
na kayu ngaw tatole ni Namaro. A yu ira Kudio, nga nakugi ta kunnay

b 1:23 Kolosi 1:17-18 ¢ 2:1-5 Kolosi 2:13-14

ta kustombare ra, iniludde da kayu, gapu ta ari kayu nakugi nga nesipa
nira nga tatole ni Namaro. Ngam sinnidlad da 1a yu baggi ra, nga awat ta
serbi na, ta arad da gareé likurdnan yl naraké nga akkuad da. 12A sikayu
nga ari Kudio, nesinna kayu ngaw k& Apu Kesu Kiristu, nga ari nakiyapu
kuna. A gapu ta ari kayu nebilang nikami nga Kudio, nga ginaka ni
Lékay Israel, 4 ari kayu nesipa st taratu ni Namaro &anna yu initabbé na
sil ira tatole na. A sinuttul naw ngaw yt1 4ggangngua nayl ira tatolay

ta dabbuno, 4 ardn naw ngaw iniddanaméan yu pangikalla ni Namaro
nikayu, gapu ta ardn naw ngaw paga ammu si Namaro. 13 A méssiki nu
ari kayu nakiyapu ngaw k& Namaro anna ari kayu ngaw nesipa nikami
nga Kudio, napatalianin yu 4ggidn naw kunangane, ta nepattatadday
kayin ka Apu Kesu Kiristu anna nesipa kayin nikami gapay, megapu st
déga ni Apu Kesu nga inipappagé na ta liwiliwd tam ngamin.

14 A si Apu Kesu yi1 namakkapia nittam ngdmin, sittam nga Kudio 4nna
sikayu nga ari Kudio, & iniridn na yu pakkakélusso tam, & pinattatadde
na ittam, nga nepagimamma megapu kuna. 15A inirian ni Apu Kesu
yu pakdwayyéa nayu tunung na Kudio dnna yu ira itadddn na 4&nna
kustombare na, megapu ta pate na ta kurti, tape pakomén na kami
nga Kudio ta kunnay st &mmakomad na gapay nikayu nga ari Kudio,
megapu st pangikatala tam ki Apu Kesu. A yayi nga sittam nga dua nga
naddumé nga tatolay ngaw, pinabbalin na ittam ta tattddday, nga kunnay
ta bagu nga tatolay nga netadday kuna. A yayt nga nakkapia ittamin.
16 A pinatukka ni Apu Kesu ylt pakkakalusso tam. A gapu ta netadday
ittam ka Apu Kesu, & pinakkapia na ittam ka Namaro, tapé alawatan ni
Namaro ittam, nga Kudio &nna ari Kudio, megapu st pate ni Apu Kesu ta
kurt.

17A yayl iniyange ni Apu Kesu Kiristu ta dabbuno, ta minay
nangilayalay4 sit awayya tam nga mepakkapia kd Namaro. A sittam
ngamin yu pangilayalayatan na, sikayu nga ari Kudio nga arayyu ngaw
ka Namard, anna sikami nga Kudio gapay nga aranni kuna. 18 A gapu
ta pamakkapia ni Apu Kesu nittam k& Namaro, ajjan yu awayya tam
ngamin nga Kudio 4nna ari Kudio nga makiammo k& Namaro nga
Yama tam, gapu ta kesipatat tam ngamin yu Ikararud ni Namaro nga
mangabbak nittam.

19A gapu ta pakkapia naw ka Namard, sikayu nga ari Kudio, 4 ari
kayu yu kunnay su ira tatolay nga naggapu ta arayyu, nga tanakuan yu
katatole ra. Ta mesipa kayu gapay su ira ngdmin nga mangikatala ka
Namard, 4 mattatima ittamin ngamin ki Namaro. 20 A meyarik ittam ta
bale ni Namard nga paddayan na. A yi1 ira ngaw &bbilindn ni Namaro
anna yu ira olu nga minadngngilayalaya nga sinudduédn ni Apu Kesu,
aggira yi1 kun na kallang nayl bale ni Namard nga pinatdddak na. A si
Apu Kesu Kiristu ylt meyarik st batu nga panaddagan nayt balay. 21 A

pattatdddayan ni Apu Kesu yu ira ngdmin nga mangikatala kuna, nga
kunnay ta melanna su balay nga paddayan na, nga pamabbalin na ta
mangilin nga bale ni Namaro nga nakastéd nga mepangnga nga paggianan
na. 22 A sikayu gapay, gapu ta nepattatadday kayin ki Apu Kesu, nesipa
kayin gapay su ira kdruan nga nelanna su balay nga mepangnga nga
paggiandn nayl Mangilin nga Ikararud ni Namaro.

Si Pablo yu Mangilayalaya nga Minay su ira ari Kudio

3 1A yayl gapu na sikayu nga ari Kudio yi1 ipakimalla ku. A ajjana

nga napuk ta dbbalurdn, megapu ta pangilayalaya ku nikayu nga
ari Kudio ta meyannung ki Apu Kesu Kiristu. 2A nardmak naw tdmma
ta si Namaro yu nanulla nikan, & inikatala na nikdn yu pakawayya nga
mangipakdnndmmu su pangikalla na nikayu nga ari Kudio, tapé mesipa
kayu gapay k& Namaro. 3 Ta inipalappa ni Namaro nikan yu nelimak
ngaw nga meyannung su talakkurugan na, 4 initirdkin sawe yu baddi
nga meyannung kuna.

4A ta pabbibbik naw si1 inittra ku, mdnndmmuéan naw gapay yii
inipalappa ni Namaro nikdn nga meyannung k& Apu Kesu Kiristu.
5Aran na ngaw inipakdnndmmu ni Namaro st ira ngaw naggaka nittam.
Ngam kunangane ta kegga tam, minay yu Mangilin nga Ikararud na
nga mangipalappa st ira minangngilayalaya nga sinulla ni Namaro
anna yu ira 4bbilinan na. 6 A yawe y ipalappa na kunangan, ta gapu
ta pangikatala naw k& Apu Kesu Kiristu ta pakaginna naw st napia nga
déamak, a ari 14 sikami nga Kudio yu alawatan ni Namaro, nu ari gapay
sikayu nga ari Kudio. A itddde na ittam ki Apu Kesu Kiristu, tapé sittam
ngamin yu kunnay ta baggi na, &nna naggigitt4 ittam gapay nga mesipa
st ngdmin nga napia nga initabba ni Namaro.¢

7A gapu ta pangikalla ni Namaro nikén, iniyawa na nikén yit
pakdwayya nga masserbi kuna, tapé umaya mangilayalaya su napia
nga ddmak megapu sit pakdwayya na anna dngngabbak na nikéan. 8 A
kunniaw yu pangikalla na nikédn, ta massiki nu sikan yt kagukaran ta
ngamin nga tatole ni Namaro, 4 iniyawé na nikan yu pakadwayya, tape
ilayalaya ku nikayu nga ari Kudio yu nepalla nga dngngikalla na nittam,
anna yu dngngiddu na nittam, 4nna yu alluaran na nittam nga awén ta
karik pia na, megapu ki Apu Kesu Kiristu. 9A si Namaro nga namard
ta ngadmin, aggina yu naddok nikan, ta ek ku ipakdnndmmu st ira
ngamin nga tatolay ylu egga ta nono na, nga inilimak na adde ngaw, nga
taldkkurugan na nga akkuan. 10A sittam nga nepattatddday ki Apu Kesu
Kiristu megapu su pangikatala tam kuna, sittam yu pangipasinganan ni
Namard st ngamin nga pinalurd na, megapu sit pangikalla na. A yi ira

d 3:4-6 Kolosi 1:26-27

makawayyd nga ari masingan nga ajjan ta langi nga mammaguray su
ira daroban, pakasingad da st ngdmin nga pinaluro ni Namaro megapu
nittam nga mangikatala kuna, & kAinnammuad da ta ajjan k& Namaro yu
monak nga makkakerumaé nga sirik na nga makapalla, nepatalugaring ta
masingad da ta nepattatadday ittam, nga Kudio anna ari Kudio, megapu
st pangikatala tam k& Namaro. 11 Ta yayu ninono ni Namaro, nga
talakkurugan na 4dde ngaw lage na namaro ta dabbuno, 4 pinaluro nen
yu ngadmin nga ure na megapu ka Apu Kesu Kiristu nga Yapu tam.

12 A gapu ta netddday ittam ki Apu Kesu Kiristu, mappeld ittam nga
makimalla kd Namaro, ta ammu tam ta ginnan na yu ipakimalla tam
kuna megapu sit pangikatala tam ka Apu Kesu. 13A yayii nga kagiak
ku nikayu ta ari kayu mapalla nga maraddam, massiki nu ajjana nga
marigiriga ta 4bbaluran, megapu st pangabbak ku nikayu. Patattaman
naw laguk yut nono naw, ta ammu naw ta mabbalin ta kapidnan naw
anna yu kardyo naw yl ngdmin nga jigd nga attaméak ku megapu nikayu.

Yu Ipakimalla ni Pablo nga Meyannung sit
Angngiddii ni Apu Kesu Kiristu nittam

14 A mamalittikaga nga madddyaw ki Namard nga Yama tam ta
pakanono ku st pinalurd na megapu st pangikalla na nittam. 15Ta
aggina yu paggapudn nayll Awwawagi nayl ira ngdmin nga mattatdma
nga ajjan ta langi 4nna dabbuno. 16 A yawe ipakimalla ku ka Namaro,
ta pasikanan na kayu nga katdggitddday, megapu st pakawayya na nga
makapalla, tape mapasigagga yu dngngikatala naw ka Apu Kesu megapu
st &ngngabbak nayl Mangilin nga Ikararud na nga maggian nikayu nga
kataggitadday.

17A yawe gapay ipakimalla ku, ta itult naw yit nond naw ki Apu Kesu
Kiristu, tapé mepull si Apu Kesu nikayu, nga mammaguray ta nono naw,
megapu st pangikatala naw kuna. A paré bi gapay ta mapasigagga yu
angngiddu naw ka Apu, 4&nna mapasigagga gapay yu angngiddi naw su
ira kdbulun naw, 18tapé maparuban naw anna kdnndmmuén naw gapay
yu makapalla nga angngiddu ni Apu Kesu Kiristu nittam ngdmin nga
tatole ni Namaro, nga napasigagga nga awan ta 4ddé na. 19A paré bi ta
kdnnammuan naw yu angngiddl ni Apu Kesu Kiristu nittam, méssiki
nu arat tam awayya nga kdinndmmuén yu ngdmin nga pagadddekan na, &
paré bi ta matagena naw yu dngngiddu na nittam ta kdggaggaw ta adde
ta kesipa tam sangaw ka Namaro.

20 Dayawat tam si Namaro, ta aggina yi makawayya nga mamaluro
ta aru &nné st ngamin nga manono tam anna ipakimaélla tam kuna,
megapu st makapalla nga pakdwayya nayu Mangilin nga Ikararua na nga
makipaggian nittam nga mangabbék. 21 A dayawat tam si Namaro gapu
ta pinattatadde na ittam megapu su pangikatala tam k& Apu Kesu Kiristu,

4 dayawat tam si Namaro gapay megapu ki Apu Kesu. Mepardyaw si
Namaro ta 4ddé ta &ddé! Amman.

Nepattatddday ytt Nono nayu ira nga Mangikatala ki Apu Kesu

4 1A yawe laguk yii itabarang ku nikayu, sikdn nga nabaluk megapu
st panguruk ku k& Apu Kesu. Napia nu akkuat tam yu napid, nga
kunnay ta mepangnga st ira tatolay nga inagalan ni Namaro ta tatole na.
2 A tumulutult ittam 4nna makkaka-alla ittam. A ari ittam mapporay,
ngam makkakéapasensia ittam dnna makkakdpakoma ittam megapu
st pakkaké-iddi1 tam. 3A ipe tam yl ura tam nga ari ittam malura
nga manuppal st aAwwawagi tam, gapu ta netddday ittam megapu su
Mangilin nga Ikararud, tapé mepagimamma ittam.
4A sittam nga netaddday ka Apu Kesu Kiristu, ya keyarigét tam yi1 baggi
na nga tattadday 1. A tattaddday laggapay yi Ikararua ni Namard nga
ajjan nittam. A inagéaldn na ittam gapay st tattadday 14 nga iddanamat
tam, nga kesipa tam ka Namaro, ta yayil inipagagal na nittam. 5A
tattadday 1a yu Yapu tam nga si Apu Kesu Kiristu, gapu ta aggina 14 yu
ikatala tam nga tattadday. A mamittan 14 yu karigii tam, 4 tattadday
14 yit gapu na, tapé mepasingan yl panguruk tam ka Apu Kesu. 6A
tattadday 1a si Namaro, nga Yama tam ngadmin nayt ira tatole na. Aggina
yu kotundn nga mammaguray ta ngdmin, nga manotolay ta ngadmin,
4nna mepaggian nittam nga mamaluro st ngdmin nga ure na megapu
nittam.

Makkakeruma yu Pakdwayya tam

7A inisinek na nittam ni Apu Kesu Kiristu y&t makkakeruma nga
pakawayyéa tam, nga iniyawa na nittam nga kataggitadday nga
mepangnga kuna, nga meyannung ta ikdya na. 8A yayil gemma yu
kebalinan nayu kinagi na ngaw ni Namaro nga meyannung ki Apu Kesu.
Ajjan nga nettra nga kunniaw:
“Panoli na ta kotunan nga gian ta langi, aru yu ira nappu nga
gindpl na 4nna inipulti na tape masserbi ira kuna,
4 inisinek na st ira tatole na nga kataggitadday ta dabbuno yu napié
nga makkakeruma nga pakawayya na.”®
9A asinni pano yi1 kagian na nga nattoli ta kotunan nga gian ta langi, nu
ari si Apu Kesu Kiristu nga napolu nga naggapu ta langi, nga minuluk ta
konagan nga gian ta dabbuno? 10A aggina nga minuluk ta konagén nga
gian ta dabbuno, aggina gapay yu nattoli ta kotundn nga gian ta langi,
tapé palurotan na yu pakdwayya na nga manaron ta ngadmin, ta aggina
yu kotundn nga makawayya nga mammaguray ta ngdmin nga egga.

€ 4:8 Salmo 68:18

11A danniaw yii inisinek ni Apu Kesu st ira tatole na, nga
makkakeruma nga pakdwayya ra, ta sinulla na yu ira olu nga
sinudduan na, nga iniddan na ta pakdwayya ra nga mangipakdnndmmu
kuna. A sinulla na yu ira 4bbilindn na nga mangipakdnnammu st
nelimak nga ipalappa ni Namard nira. A sinulla na yi1 ira nga umay
mappassapassiar ta arayyu nga lugar nga mangilayalaya st napia nga
damak, tapé patuttulad da yi ira tatolay ki Apu Kesu. A sinulla na
yu ira nataggatdn nga iniddan na ta pakdwayya ra nga manaron anna
manabarang su ira tatole na, anna sinulla na gapay yu ira mangituddu
st bilin na. 12A ya ipangiyawa na st pakdwayya tam, tapé maparan
ittam ngamin nga makkaka-abbak. A ta kunnian, makkakatabarang
ittam, &nna mapasigagga yu angngikatala tam k& Apu Kesu Kiristu,
sittam nga meyarik ta baggi na. 13A mepattatadday ittam laguk megapu
ta pangikatala tam, 4&nna malannapan ylu pakdnndmmu tam nga
meyannung sit Ani ni Namaro. A tullud ittam ta 4ddé ta pareku nga
napia yu nono tam anna aggangngua tam, nga kunnay ta aggangngua ni
Apu Kesu Kiristu.

14 A nu napasigagga yl dngngikatala tam ki Apu, ari ittamin yi1 kunnay
ta abbing, nga matta-iki-ikdya nga malogon nga tumuttul ta makkakeruma
nga ituddu nayt ira tatolay nga minangngilogo. Ta ajjan gare yu ira appé
masirik, nga umay mangituddu, 4 ilogo da yu ira tuddudd da megapu ta
passirisiri ra. 15Ngam sittam, gapu ta pakkaka-iddu tam, ubobugat tam
yu kuruk nga bilin ni Apu, tape tullud ittam ta adde ta paggigitta tam yu
nono tam anna yu kustombare tam ta nono ni Apu Kesu Kiristu anna yu
kustombare na. Ta meyarik si Apu Kesu ta ulu tam, nga mammaguray
nittam. 16 A sittam nga makiyapu kuna, ya keyarigat tam yi1 baggi na, nga
napia yii attutuppang nayt ira tuldng na 4nna yi1 ira uga na. A nu akkuan
nayu ira tuldng anna uga yu ipakua nayl yapu ra, tullua laguk yu baggi
na nga massikan. A kunnian yi 4ggiat tam. Nu makkaka-idd ittam 4nna
makkaké-abbék ittam, 4 mapasigagga yu dngngikatala tam.

Napia yut Nono nayu ira Mangikatala danna yu Akkuad da

17A yawe laguk yi1 kagiak ku nikayu, nga ipakagi ni Apu Kesu nikan.
Mawak nga ardn nawin tuttulan yu kustombare nayt ira nga ari
manguruk ka Apu, ta awdn ta serbi nayti nonotad da anna yu akkuad da.
18 A kunnay ta kalla yi1 nono da. A ari ira mesipa st bagu nga attolay nga
iyawa ni Namaro su ira mangikatala kuna, gapu ta natagga yu ulu ra,
anna ardd da kdnnaAmmuéan yu ure ni Namaro. 19 Awéan ta appasirad da,
anna itulit da yi1 baggi ra ta narake nga karagatad da. A ari ira makappak
nga mangngua ta makkakeruma nga naradke nga karagatad da.

20Ngam sikayu nga manguruk, ari kunnian yl ginigiAmmu naw ta
meyannung k& Apu Kesu Kiristu! 21 Ta naginni nawin yu meyannung

ka Apu Kesu, dnna netuddu nikayu yu kuruk nga bilin na, nga kurugan
naw. 22Likurdn naw laguk yl nardke nga karagatan na baggi naw anna
yu ngaw dggangngua naw nga nardke, marakeé melogo kayu megapu ta
nariké nga karagatdn naw, anna mabbali kayu ta narake. 23A tumuli
kayu st Mangilin nga Ikararud, tapé moli yit nond naw, megapu si
angngabbdk nayu Ikararud ni Namaro nikayu, 24 dnna moli gapay yu
4dggangngud naw anna yu ikdya naw, tape mabbéli kayu ta tatolay nga
pinaro ni Namaro ta kdgappa na, 4 mepasingan ta matunung kayu, &nna
kuruk nga napiad ytt nono naw, nga kunnay kd Apu Namaro, nga awan ta
nardke kuna.

25 A sittam nga mawwawdagi megapu si1 angnguruk tam, yayl nga
tukkatat tam laguk yu passirisiri tam st ira kabulut tam, & kagiat tam 14
yt kuruk, gapu ta nattatadday ittam, nga kun na baggi ni Apu Kesu. 26 A
nu mapporay ittam, palanndwat tam yu nono tam, tapé arat tam akkuan
yu nardké. Ari ittam maggian ta tangatangaggaw nga mapporay, 27tape
awén ta awayya ni Satanas nga kuriruan yli nono tam.

28 A nu ajjan nikayu yu tolay nga minakkoko, a tukkatan na yu
pakkoko na, & malldppa laguk nga mattarabdku ta napid, tape ajjan
yil meyaw4 na sl ira magawak. 29A ari ittam magubobuk si narake,
ngam ubobugat tam 14 yll napid nga mepangnga, tapé abbagat tam yu
ira makaginna st kagiat tam. 30 A arat tam paddaddaman yt nond nayit
Mangilin nga Ikararua ni Namaro. Ta gapu ta maggian yu Ikararua ni
Namaro nittam nga kataggitddday nga mangikatala ka Apu, aggina yu
panakkilalan ta sittam yi tatole ni Namard. A gapu ta kegga na nittam,
ammu tam ta kuruk nga palubbéngan ni Namaro ittam, tape mesipa
ittam su ira tatole na sangaw nu manoli si Apu Kesu ta dabbuno.

31 Anugutan naw laguk yu pangabbédk nayu Mangilin nga Ikararua,
tapé mari yu nakujja nga nono naw. Ari kayu mapporay, a ari kayu
maddarama. Ardn naw pakkakagidn yu ira kdbulun naw, & aran
naw ira lillibatan. A iridn naw yit ngdmin nga narékeé nga nond naw,
nepatalugaring yit lusso naw. 32 A makkaka-iddi ittam laguk dnna
makkaka-alla ittam. A makkaképakoma ittam gapay, nga kunnay ta
pamakoma ni Namaro nittam, megapu ka Apu Kesu Kiristu.

Yu Akkuan nayu ira Tatolay nga Nanawagan ylit Nono da

1A gapu ta 4nd na ittam ni Namard nga iddukan na, 4 parigat tam
laguk si Namard nga Yama tam. 2A makkaka-iddii ittam, gapu ta
iddukan na ittam ni Apu Kesu Kiristu. A kunniawe yt1 4ngngiddi na
nittam. Initapil na yi1 baggi na megapu nittam. A kunnay ta nabanguk
nga neyatang ka Namaro yu ketapil na.
3A gapu ta tatole ni Namard ittam, arat tam akkudn yi1 nardke nga
karagatan na baggi tam onu mangarallaw onu magukkuk, anna ari

mepangnga nu ajjan nikayu yu magubobuk ta kunnian nga narake,

ta ari mepangnga sil ira tatole ni Namard. 4A ari gemma mepangnga

nu narake yu aggubobuk tam, onu ubobugat tam yu awan ta serbi

na, onu ilapalapuk tam yu nardke. Ari kunnian laguk yu aggubobuk

tam, ngam magubobuk ittam st &ddayo tam k& Namaro, ta ari ittam

makabalabéla kuna megapu sit pangikalla na nittam. 5A ammu naw

gemma ta ari mesipa st pammagure ni Apu Kesu Kiristu anna yu

pammagure ni Namaro yu ira tatolay nga mangngud ta narake, anna yu

ira mindngngarallaw, &nna yu ira nokkuk gapay. Ta arad da si Namaro

pakimorayéan, nu ari gald nga pakimorayad da 1a yu baggi ra 4nna yu

karagatad da nga ukkuran, & kunnay ira stt ira makimoray ta sinadddios.
6 A sikayu, ari kayu laguk makilogo sii ira tatolay nga makkagi ta

ari kuruk nga narake yu ira nga kunnian yu akka-akkudd da, ta dan

nga naparan yu pore ni Namaro si ira ngadmin nga mamotu kuna

anna mangngua ta nardke, & ukuman na ira sangaw. 7Ari kayu laguk

makikabulun st ira tatolay nga mangngua ta narake nga kunnian.

Si Apu yit Mamannawak ta Nono tam

8 A sikayu, sit ngaw, kunnay ta kalla yit nond naw. Ngam kunangane,
manawaganin yi nond naw megapu su pangikatala naw ka Apu Kesu
Kiristu. Akkuan naw laguk yu napid nga mepangnga su ira 4na ni
Namaro nga mesipa st nawak na. 9Ta yl tolay nga nanawaganin ylt nono
na, sigida nga makkagi ta kuruk, anna matunung &nna napia gapay yu
4ggangngua na. 1A gapu ta manawaganin yi nond naw, talakkurugan
naw laguk nga akkuin ylt ammu naw nga ipagayaya ni Namaro.

11A ari kayu mepulupulil si1 ira tatolay nga kun na kalla yit nono da,
gapu ta awan ta serbi naylti akkuad da. Ngam ipasingan naw yu napia
nga akkudn naw, tapé mepasingan ta narake yu akka-akkuad da. 12Ta
mappasiran kayu méssiki nu ubobugan naw 14 yu nardke nga akkuad
da nga ilimak da, pappangana nu akkuan naw nakuan. 13Ngam nu
masingad da ylu napia nga akkuan naw, & matdkkilalad da ytu nardke
nga akka-akkuad da, 8 manawagén yu nono da gapay sangaw. 14 Ta nu
mannammudd da sangaw ylu pakdwayya ni Apu Kesu nga mamannawak
ta nono na tolay, &nna tumult ira kuna, & pannawagan na gapay yu nono
da. A ajjan yt1 nettira nga kunniaw:

“Sikaw nga kunnay ta nakkaturuk, mallukak ka laguk.
Gumikkang ka, nga maggapu st ira nAmmatay.
Ta pannawagan ni Apu Kesu Kiristu ytt nono mu.”

15Magimuguk ittam laguk, ta arat tam parigan yu akkuan nayu tolay
nga ulapa. Akkuat tam 14 yl napia nga kunnay st akka-akkuan nayt
tolay nga masirik, nga nonotan na yii pabbalinan nayt akkudn na. 16 A
arat tam lonan yl awayya tam nga manuppal st napia nga ipagayaya

ni Namaro, nepatalugaring kunangane, ta aru garé yu ira mangngua ta
nardke. 17A yayil nga arat tam laguk périgan yu 4ggangngud nayl ulapa,
ngam kanndmmuat tam yu ure ni Apu, tape tangngagat tam yu ipakua
na nittam. 18A ari ittam laguk magillellaw. Ta ari gemma mébbagan yi1
tolay megapu ta pappissan na, nu ari gala ta daralan na yu baggi na.
Ngam tumulu ittam st Mangilin nga Ikararua ni Namaro, tape aggina yu
mammaguray nittam.

19A gapu ta pammagure naytt Mangilin nga Ikararué ta nono tam,
nu makkaka-ubobuk ittam, ubobugat tam yi1 pagayay4a tam ki Apu. A
ikansiot tam yu Salmo nga Kansion ni Patul Dabid 4nna yu kansion nga
meyannung ta alla ni Apu nittam anna yt1 dngngiddi na. A ipe tam yu
ura tam nga madddyaw kuna. 20A gapu ta pangikatala tam ka Apu Kesu
Kiristu nga Yapu tam, daydwat tam si Namaro nga Yama tam, ta awan ta
awayyéa tam nga mabbalabala kuna. Dayawat tam laguk ta kaggaggaw
megapu sl ngdmin nga mesimmu nittam, massiki yu jiga tam.

Yu Meyannung su ira Magatawa

21 A makkakatull ittam, megapu sit pakimore tam ki Apu Kesu Kiristu.
22 A sikayu nga babbay nga ajjan yii atdwa na, tumullt kayu st atiwa naw,
nga kunnay gapay ta attult naw ka Apu. 23Ta yu lalaki yii mammaguray
st atdwa na, nga kunnay ta mammaguray si Apu Kesu st ira ngdmin nga
mangikatala kuna. Ta sittam ngdmin nga netadday k& Apu yu kun na
baggi na, 4 aggina lapay yii mangiyigii nittam. 24 A yii ira babbay, tumulil
ira laguk stt atdAwa ra ta ngadmin nga meyannung nira, nga kunnay nittam
ngamin nga mangikatala, nga tumullu gapay ki Apu Kesu Kiristu.

25 A sikayu nga lallaki, iddukan naw yu ira atdiwa naw ta kunnay sit
angngiddi ni Apu Kesu Kiristu nittam ngadmin nga netddday kuna. A
kunniaw yu angngiddl na nittam, ta initapil na yu baggi na megapu
nittam, 26 tapé tatole ni Namaro ittam. A napakoma ngin yu liwa tam.

A pinakarenudn na yit nond tam, megapu ta panguruk tam sit bilin

na, anna megapu st pakirigi tam ta danum, nga pangipasinganat tam

ta panguruk tam kuna. 27A ya ipamakarenu na nittam ni Apu Kesu,

tapé alawatan na ittam, nga nakasté ta &nninganan na, nga kunnay ta
pangalawé nayu nobiu st atawan na, tapé pareku nga napia ittam nga
awan bulubuga ta ipamaliwa na nittam, sangaw nu en na ittam apan nga
ilabbe na ta gian na.

28 A sikayu nga lallaki, yaylt nga iddukan naw yii ira atdwa naw ta
kunnay ta dngngiddu naw ta baggi naw. Ta yu laldki nga mangiddu
ta atdwa na, iddukan na gapay yi1 baggi na. 29A awan gemma ta tolay
nga lonan na yu baggi na, ngam pakanan na dnna iddukan na ta
napia. A kunnian gapay yt angngiddii ni Apu Kesu Kiristu nittam nga
mangikatala kuna, 30ta netddday ittam nga kun na baggi na.

31A ajjan yt1 d4n nga nettira nga bilin ni Namaro, nga kunniaw: “Nu
mangatawa yu tolay, yayt gapu na nga panawan na yu ira darakal na, tapé umay
metadday sii atdwa na. A yi1 ira magatawa, kun na tattadday yi1 baggi ra.’¥ 32A
monak yu kagian na nga nelimak yu kebalindn na. Ngam ta ure, ubobugan na
yu meyannung ka Apu Kesu Kiristu anna sittam nga netadday kuna megapu st
pangikatala tam. 33 A yawe gapay yi1 kebalinan na. Sikayu nga l4llaki nga egga
yu atdwa na, iddi-iddukan na yu atdwa na, nga kunnay ta angngiddt na ta baggi
na. A sikayu nga babbay nga egga yli atdwa na, pakimoray4n na yli atdwa na.

Meyannung si1 ira Abbing dnna yii ira Darakal da

6 1A sikayu nga abbing, kurugan naw yi kagian nayt ira darakal

naw, gapu ta kunnian yu panguruk naw gapay ki Apu Kesu nga
Yapu tam, ta yayt ipakud ni Namaro nikayu. 2A ajjan yit taddan ni
Namaro, nga olu nga taddan na nga egga nga mepult kuna yu napié nga
pabbalinan na nga initabbd ni Namaro su ira nga manguruk. Ta kinagi ni
Namaro, “Pakimorayan naw yu ira darakal naw, 3tapé napid yu aggian
naw anna matolay kayu ta nabayak ta utun na dabbun.”®

4A sikayu nga ajjan 4ni na, ardn na ira papporayan ta mabayak,
marakeé mapappore na ira. Ngam tuddudn naw ira dnna tabarangan naw
ira ta meyannung sl napia nga ipakua ni Apu Kesu nittam.

Meyannung sii ira Aripan dnna yu ira Yapu ra

5A sikayu nga aripan, pakimorayan naw yii ira yapu naw, 4 ipe naw yi1 ura
naw nga manuppdl st ipakua ra nikayu, tapé napia yu asserbi naw nira, nga
kunnay ta si Apu Kesu Kiristu yli passerbian naw. 6 A akkuan naw yi1 ngamin
nga ipakua nayu pattarabakuan naw, méassiki nu aran na kayu masingan, gapu ta
mebilang kayu ta aripan ni Apu Kesu Kiristu. Yayu nga mawék laguk nga ipe naw
yu ura naw nga manuppal st ngdmin nga ipakué nayt tolay nikayu, ta yayu ure
na gapay ni Namaro. 7Mallappa kayu laguk nga masserbi sti ira paggianan naw,
nga kunnay ta ari tolay yi1 passerbian naw nu ari gala si Apu Kesu. 8A ammu
tam gemma ta balatan ni Apu Kesu yt tolay nga mangngué ta napid, massiki nu
aripan onu ari aripan.

9A sikayu laguk nga ajjan yi aripan na, a4 kunnay st kinagi st ira
masserbi nikayu, kunnian gapay yu pakimore naw nira. Aran naw ira
anandssingan, ta yu kuruk nga Yapu naw, nga ajjan ta langi, aggina gala
yu Yapu ra gapay, & awan gemma ta padduruman na nga tolay.

Yu Pakigerra ni Satanas nittam

10A yawe yli maporian nga kagiak ku nikayu. Gapu ta nepattatadday
ittam k& Apu Kesu Kiristu, ikatala tam laguk ta mangabbék nittam,

£5:31 Genesis 2:24 & 6:3 Deuteronomio 5:16

tapé mapasigagga yu angnguruk tam kuna. Ta aggina yu kasikanan nga
makawayy4, a pasikanan na ittam, megapu su sikan na &nna pakadwayya
na. 11 A gapu ta kunnay ta makigerra di Satanas nittam, 4 pinaran ni
Namaro yu dngngabbdk na nittam, nga kun na armas dnna kalatak na
mengal, nga iniyawa na nittam. Ikatala tam laguk si Namaro anna iyusa
tam yu kun na 4rmas nga iniyawa na nittam, tape ardn ni Satanas ittam
appttan, dnna ari ittam melogo, nu parubdn na ittam ni Satanas nga
sestemdn. 12Ta ari tolay yu makigerra nittam, nu ari gala di Satanas
anna yu ira narake nga anitu anna dimoniu nga daroban na, &nna yt ira
karuan nga narake nga makapangngud nga ari masingan, nga ajjan ta
langi. Aggira yiu mammaguray sawe dabbuno st ira tatolay nga kun na
nakalla ylt nono na. 13A yayl nga alawatat tam laguk ngamin yi1 iniyawa
ni Namaro, nga kun na 4rmas na mengal &nna yu barawasi na nga
balayang, tapeé dan nga naparén ittam, méssiki nu pappanatan ni Satanas
ytl nardké nga akkuan na nittam. A nu mabalinin, 4 manaddak ittam 14
paga nga ari nappu.

Yit Meyarik ta Barawasi na Mengal anna yit Armas na

14 Maggidn ittam laguk nga ddn nga naparén, tape makawayya ittam
nga manaddak nga ari mappl, nga kun na mengal nga umay makigerra.
Manéaddak ittam laguk, & ari ittam massiri, ngam kagiat tam 14 yu
kuruk, nga kun na baraka nga naladda ta &wa tam. A y&t matunung nga
nono tam anna yu napid nga akka-akkuét tam ytu kun na barawasi nga
balayéang, nga nelippak ta gako tam. 15A kunnay ta nassapétii ittam, nu
dén nga naparén ittam nga umay mangipakdnnammu su bilin ni Namaro
nga meyannung ta pamakkapia na st ira tatolay kuna, megapu st
kingngua ni Apu Kesu. 16 A tangngalat tam yt melippak nittam nga kun
na kalatak, nga yu napasigagga nga dngngikatala tam ka Apu, tape arén
na ittam ni Satanas makannd ta pamuruburion na nittam. Ta gapu ta
pangikatala tam, 4 kunnay ta madda tam yu ipana na nittam ni Satanas
nga naggatang. 17A alawatat tam yl 4ngngiyigtl ni Namard nittam
nga kun na balaydng nga taddung tam, tapé aran na ittam mawayya
ni Satanas nga pabbabangan. A kurugat tam yi bilin ni Namaro, nga
ipanono nayu Mangilin nga Ikararud nittam, nga kun na nataram nga
bayuneta nga dua yu ngarak na.

18 A sigida ittam laguk makimalla ki Namaro, maguray 14 yit mesimmu
nittam, ta abbagan na ittam ta meyannung ta ngdmin nga mawéak tam
anna akkuét tam. Ta abbagan na ittam nayu Mangilin nga Ikararua
ta pakimalla tam, & ipakAnndmmu na nittam yu ure ni Namaro, tapé
mepangnga yi1 ipakimalla tam. A sittam laguk yit kunnay ta mattura,
nga ari malurd nga makimaélla, tapé tdngngagat tam yu ipakimalla tam
megapu sl ira ngadmin nga kdbulut tam nga tatole ni Namaro.

19A sikayu, ipakimalla nawa gapay, ta abb4gan nanga ni Namard
anna ipakdnndmmu na nikan nu kunnasi yu dggubobuk ku, tapé aringa
maganassing, ngam mappeloka nga mangipakdnnammu st monak nga
bilin na nga nelimak ta nabayék, nga napid nga ddmak nga meyannung
st pakkapia tam ka Namaro megapu kd Apu Kesu Kiristu. 20 Ta jinok
nanga ni Apu, nga pannakabaggi na, nga mangilayalaya si bilin na. A
yayil nga pinukit danga sawe abbaluran, megapu sit pangilayalaya ku. A
ipakimalla nawa laguk, tapeé mappeloka nga mangilayalaya st bilin ni
Namaro, nga kunnay ta ipakua na nikan.

Yu Kabalin nayu Tara

21 A gapu ta ammi ta ikdyd naw maramak yi1 dggiak ku 4nna ngamin
nga nesimmu nikan, & yayl nga umay si Tikiko nikayu, nga wagi tam
nga iddukat tam, megapu st pangikatala na ka Apu Kesu. Aggina yu
pangikatalakdn nga masserbi k& Namaro, nga mangabbak nikan ta
ngamin nga ipatarabdku ni Namaro nikan. A ipakdnndmmu na sangaw
nikayu yll ngdmin nga meyannung nikéan. 22 A yayu nga dobak ku ta
umay ta gidn naw, tapé maramak naw yu ngdmin nga meyannung
nikami saw danna mabanndyan 4nna mapattattam yli nono naw.

23 A sikayu nga wawwagi megapu st angnguruk tam, paré bi
ta abbagad da kayu di Ammo Namaro ka Apu Kesu Kiristu, tape
napasigagga yt1 angngikatala naw. A paré bi ta pagimammatad da yii
nond naw, tapé napia yi dggian naw, 4nna makkaka-iddii kayu. 24A paré
bi ta ikdkkalla na kayu ni Namaro, sikayu ngdmin nga mangiddu ka Apu
Kesu Kiristu nga Yapu tam ta adde ta adde.

